
«Հայաստանի Հանրապետության 2023 թվականի պետական բյուջեի մասին օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» կառավարության որոշման նախագծի վերաբերյալ շահագրգիռ մարմինների 
առարկությունների և առաջարկությունների
	ՀՀ ֆինանսների նախարարություն
	31-05-2023թ.

	
	№ 01/34-2/10625-2023

	Նախագծով առաջարկվում է կենսաթոշակների, նպաստների և օրենսդրությամբ նախատեսված նախավճարի գումարները 2023թ.-ի հունիս ամսին ամբողջությամբ ֆինանսավորելու նպատակով 1-ին կիսամյակի և 4-րդ եռամսյակի գումարների միջև կատարել միջեռամյակային և միջծրագրային վերաբաշխումներ:
Ըստ Նախագծի հիմնավորման՝ 2023թ.-ի հունիս ամսին կենսաթոշակների, նպաստների վճարումը և հուլիս ամսվա համար նախավճարի ֆինանսավորումն ապահովելու համար պահանջվում է 5.7 մլրդ դրամ, որից 1.4 մլրդ դրամը նախատեսվում է ապահովել ի հաշիվ սոցիալական ոլորտի ծախսերի, իսկ 4.3 մլրդ դրամը՝ ակնկալվում է ապահովել միջեռամսյակային վերաբաշխումների միջոցով՝ թղթակցելով ՀՀ կառավարության պահուստային ֆոնդի հետ:
Այդ կապակցությամբ հայտնում ենք, որ ՀՀ 2023թ.-ի պետական բյուջեով 1-ին կիսամյակի համար նախատեսված ՀՀ կառավարության պահուստային ֆոնդն արդեն իսկ ծանրաբեռնված է ՀՀ կառավարության կողմից ընդունված որոշումներով և շրջանառության մեջ դրված որոշումների նախագծերով, իսկ վերջիններիս ընդունումը կհանգեցնի «ՀՀ 2023 թվականի պետական բյուջեի մասին» օրենքով նախատեսված «ՀՀ կառավարության պահուստային ֆոնդ» ծախսային ծրագրի ճշտված չափաքանակի գերազանցմանը:
Ուստի առաջարկում ենք, որպես նշված Նախագծի միջեռամսյակային տեղաբաշխումների հաշվեկշռման միջոց դիտարկել ժամանակավորապես ազատ միջոցների օգտագործումը՝ համապատասխան փոփոխություններ կատարելով նաև Նախագծի հավելվածներում: Մեր պատրաստակամություն ենք հայտնում անհրաժեշտության դեպքում աջակցել Նախագծի հավելվածների պատրաստման գործում:
	































   Ընդունվել է և խմբագրվել։


	Միաժամանակ հարկ ենք համարում նշել, որ մեր կողմից իրականացված ուսումնասիրությունների արդյունքում (հիմք են ընդունվել Ձեր 18.04.2023թ. N ՆՄ/ՀՄ-2-4/9291-2023 գրությամբ ներկայացված 2024-2026թթ. ՄԺԾԾ հայտերը՝ 2023թ. 2-րդ կիսամյակի սպասողական կանխատեսումների մասով) մինչև  2023թ. տարեվերջ նշված ծրագրերի գծով կանխատեսվում է շուրջ 11.0 մլրդ դրամի ֆինանսական միջոցների անբավարարություն, որը հիմնավորվում է նաև քննարկվող Նախագծի փաթեթում առկա՝ մինչև տարեվերջ կանխատեսվող պակասուրդի վերաբերյալ գնահատականի մասով տրված տեղակատվությամբ:
Մասնավորապես.
«1102. Կենսաթոշակային ապահովություն» ծրագիր.
· 12001 Սպայական անձնակազմի և նրանց ընտանիքների անդամների կենսաթոշակներ» միջոցառման գծով՝ մոտ 2.1 մլրդ դրամ,
· 12002 Շարքային զինծառայողների և նրանց ընտանիքների անդամների կենսաթոշակներ» միջոցառման գծով՝ մոտ 55.9 մլն դրամ,
· 12003 Աշխատանքային կենսաթոշակներ» միջոցառման գծով՝ մոտ 3.8 մլրդ դրամ,
· 12004 ՀՀ օրենքով նշանակված կենսաթոշակներ» միջոցառման գծով՝ մոտ 206.0 մլն դրամ, 
«1205. Սոցիալական ապահովություն»  ծրագիր
·  «12001 Ծերության, հաշմանդամության, կերակրողին կորցնելու դեպքում սոցիալական նպաստներ» միջոցառման գծով՝ մոտ 4.8 մլրդ դրամ:
		Հետևաբար, խնդրում ենք ներկայացված մտահոգությունների վերաբերյալ Ձեր պարզաբանումները՝ նշելով նման ռիսկերի առաջացման հավանականության, դրանց առաջացման դեպքում հետևանքների հնարավոր չեզոքացման, կամ տրամադրել դրանց բացակայության (հաշվարկներով հիմնավորված) վերաբերյալ լրացուցիչ գնահատականներ:
	Ըդունվել է ի գիտություն։

